
GOUVENE CUOMO ANONSE LANSMAN MAGAZEN SOU ENTENET | LOVE NY

Magazen an Prezante The Collection ak priz imaj espesyal sou logo | LOVE NY klasik la
pou fé pwomosyon atou touristik Eta a atravé peyi a ak onivo enténasyonal

Gouvenée Andrew M. Cuomo jodi a te anonse lansman yon nouvo magazen sou enténet | LOVE NY, kap bay
Nouyoke ak vizite posiblite pou yo achte pwodi | LOVE NY sou enténét ak aparey mobil 24 sou 24. Nouvo
magazen sou entenét la — ou ka jwenn li sou www.lLoveNY.com — gen ladann The Collection, kap prezante

priz imaj espesyal sou logo klasik | Love NY klasik la, ki konsevwa pou fé pwomosyon atou touristik eta a.

“Plizye dizén lane apre Milton Glaser te konsevwa li nan lane 1977, logo | LOVE NY la jodi a se youn nan
senbol yo plis renmen ak plis konnen eki reprezante Empire State la nan monn lan,” te deklare Gouvené
Cuomo. “Ak lansman nouvo magazen enteresan sou enténet sa, n ap pase nan yon |0t nivo ak efo
pwomosyon nou yo. Ak kek klik selIman, Nouyoke ak moun sou mache toupatou nan monn lan ka we ak
achte yon gwo varyete machandiz | LOVE NY ki ilistre anpil atou Iwazi ak touristik espektakile ki genyen
nan tout kwen bél peyi nou an. Antanke yon Nouyoke fye, se ak yon satisfaksyon espesyal m ap prezante
The Collection epi pataje ak [ot moun pi bon bagay nou genyen pou nou ofri.”

The Collection gen ladann logo | LOVE NY klasik, | LOVE NY LGBT ak pwodi nan kantite limite ki prezante
varyasyon logo | LOVE NY la ki la pou moun pote yo sou yo epi pataje yo nan lemonn antye. Varyasyon
yo reprezante aktivite lwazi ak atraksyon Eta New York moun renmen, tankou woule bekan, kanping,
jwe gof, lapéch, kous cheval ak monte cheval, woule motosiklét, pilote bato, fe ski, teyat, goute diven
nan Eta New York. Chak atik Collection an ki espedye pral reprezante statistik ak evenman amizan “Did
you know/Eske w te konnen” enstriktif, kap montre atou touristik eta a.

“Lansman magazen sou enténet | LOVE NY la elaji anprent touris Eta New York atrave machandiz,” te
deklare Gavin Landry, Direkte Egzekitif Divizyon Touris Empire State Development lan. “Objektif The

Collection se ankouraje vizité pou yo fe esperyans mevey Eta New York yo pou tét pa yo. Nouvo gam
machandiz sa founi yon 10t opotinite pou wayajé nasyonal ak enténasyonal renmen New York.”

Atrave yon aranjman lisans espesyal ak NFL ak Buffalo Bills yo, The Collection pral genyen tou mayo ki
prezante yon senbol “I Buffalo NY”, kap itilize ansyen logo 1962 Buffalo Bills la, pou ankouraje kwasans

touris nan rejyon Buffalo a. Buffalo se dezyem pi gwo vil nan Eta New York eki plen ak bagay enteresan
pou fe. Senbol sa ki fet ak de mak vle di yon paket bagay pou fanatik Bills yo ki nan tout peyi a ak nan
lemonn antye. Nouvo patenarya sa ede vann gwo atou Buffalo pou fanatik Bills ak vizite, sa ki rale plis
touris nan rejyon an. Depi nan distri Canalside la ki prezante yon ekilib pafé ant listwa ak amizman
familyal, pase nan achitekti pwolifik Frank Lloyd Wright Ia, rive nan Niagara Falls majestye a, Buffalo se
yon bel destinasyon rejyon nan Lwes New York.

“Administrasyon Buffalo Bills la te mande lig la pou | fé pati kanpay logo | LOVE NY la epi nou te panse se
te yon bel fason pou fanatik Buffalo Bills makonnen ansanm lanmou yo genyen pou ekip la ak afeksyon
yo pou bél eta NY la,” te deklare Leo Kane, Vis Prezidan Senyo, NFL, Consumer Brands.

Anplis souvni mayo tradisyonel la, itilizate ka jwenn rabé tou nan atik ki nan magazen sou enténét la
tankou kasket bezbol, bwoch, leman, jounal, gwo tas, gwo sak foutou, ak sak fakte. Ofizamezi popilarite
ap ogmante, lot chwa machandiz pral ajoute. Nan The Collection, kliyan pral jwenn tou machandiz kap
montre logo orijinal | LOVE NY Milton Glaser a ansanm ak logo | LOVE NY LGBT ki selebre listwa LGBT ki
fe fyete New York, san bliye pasaj lwa sou egalite maryaj pou tout moun.

Itilizateé ka vizite magazen sou enténet la apati sitweb LoveNY.comla, kote yo pral redirije sou potay vant

detay sou enténeét la, oubyen yo ka ale direk nan www.shopiloveny.com. Magazen pop-up planifye tou
pandan tout lane pou pémeét vizité achte nouvo atik sa yo epi fé plis pwomosyon pou mak | Love NY
andeyo Vil New York ak Eta New York.

Mak anblematik | Love NY la se pwopriyete esklizif Eta New York pou | fée pwomosyon 11 rejyon vakans li
yo -- Long Island, New York City, Hudson Valley, The Catskills, Capital-Saratoga, The Adirondacks, Central
New York, Thousand Islands-Seaway, Finger Lakes, Greater Niagara, ak Chautauqua-Allegheny. Tout
itilizasyon logo klasik, LGBT ak Collection dwe genyen privilej lisans ak konsantman alavans. Mak | Love
NY la se yon mak depoze Depatman Ekonomik Eta New York la. Tou itilizasyon li dwe fet ak pémisyon.
Atrave The Collection, logo yo pral fasilite plis rekonesans anko pou pwomosyon vwayaj Eta New York ak
esperyans vizite. Nouvo varyasyon yo ap cheche enspire fyéete pou tou sa Eta New York gen pou | ofri
nan rejyon vakans li yo.

